Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ
«Հանրակրթության մասին» Հայաստանի Հանրապետության օրենքում փոփոխություններ կատարելու մասին
            Հոդված 1. «Հանրակրթության մասին» Հայաստանի Հանրապետության 2009 թվականի հուլիսի 10-ի ՀՕ-160-Ն օրենքի (այսուհետ՝ Օրենք) 15-րդ հոդվածի 4-րդ մասում «(Երևան քաղաքում՝ քաղաքապետին)» բառերը փոխարինել «(10.000 և ավելի բնակիչ ունեցող համայնքում՝ համայնքի ղեկավարին)» բառերով:
          Հոդված 2. Օրենքի 31-րդ հոդվածում՝
1) Վերնագրում «Երևանի քաղաքապետի» բառերը փոխարինել «10.000 և ավելի բնակիչ ունեցող համայնքի ղեկավարի» բառերով.
2) 1-ին մասում «(Երևան քաղաքում քաղաքապետի)» բառերը փոխարինել «(10.000 և ավելի բնակիչ ունեցող համայնքում՝ համայնքի ղեկավարի)» բառերով.
3) 1-ին մասի 1-ին կետում «(Երևան քաղաքում)» բառերը փոխարինել «(10.000 և ավելի բնակիչ ունեցող համայնքում)» բառերով:
         Հոդված 3. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրվանից։
ՀԻՄՆԱՎՈՐՈՒՄ
«Հանրակրթության մասին» Հայաստանի Հանրապետության օրենքում փոփոխություններ կատարելու մասին
Իրավական ակտի ընդունման անհրաժեշտությունը
«Հանրակրթության մասին» Հայաստանի Հանրապետության 2009 թվականի հուլիսի 10-ի ՀՕ-160-Ն օրենքում (այսուհետ՝ Օրենք) 15-րդ հոդվածի 4-րդ մասում «(Երևան քաղաքում՝ քաղաքապետին)» բառերը փոխարինել «(10.000 և ավելի բնակիչ ունեցող համայնքում՝ համայնքի ղեկավարին)» բառերով:

Առաջարկվող փոփոխությունները պայմանավորված են այն հանգամանքով, որ 10.000 բնակիչ ունեցող համայնքները ներկայումս ունեն բավականաչափ ռեսուրս ծրագրերի իրականցման համար: 

Ըստ վիճակագրական տվյալների ներկայումս Հայաստանում գոյություն ունի ոչ ավելի քան տաս համայնք, որտեղ բնակչության թիվը ավել է 25.000-ից, իսկ այդ դեպքում փոփոխությունները ցանկալի արդյունքի չեն բերի:  
